
 

Өмірбаян 

 

 Тлепов Агия 

(1914- 1994ж) 

         Тлепов Ағия 1914 жылы 1 қаңтар айында Жыңғылды ауылы «Қарқын» 

жерінде өмірге келді.  

Сол жерден 7 сыныптық білім алған. Таушыққа 1939 жылы көшіп 

келген. 1939 жылы 28 қыркүйекте Аудандық байланыс бөліміне «электр-

монтаж» болып  жұмысқа орналасқан. 

 Осы Таушық ауылынан 1942 жылы Ұлы Отан соғысына аттанған. 

Әскери дайындықтан кейін 1943 жылы Украина майданы бағытына алып 

келген. Сол жерде ұрыстарға қатысып, Ростов қаласы үшін болған шайқаста 

ауыр жараланған. Госпитальға орналасып, 1944 жылы елге оралған. III 

топтағы мүгедектік книжкасын алған. Таушықтағы байланыс бөлімшесіне 

келіп жұмысын жалғастырған. 

          Ұлы Отан соғысына қатысқан үшін  І дәрежелі Отан соғысы орденімен, 

«За доблестный труд в великой отечественной войне 1941-1945г» медалімен, 

«1941-1945жж. Ұлы жеңістің 20, 40, 60 жылдық мерекелік медалдарымен 

марапатталған. 

           Тлепов Ағия Маңғыстау   ауданына            Таушық – Тұщықұдық – 

Ақшымырау, Таушық – Жыңғылды – Шетпе - Онды-Ұштаған бағытына 

радио мен телефон линияларын тартып, халықтарды жан-жақпен 

хабарластырған. 1961 жылы  №7 жаңа ауыл сайлау округы бойынша 1961 

жылы  5 наурызда  поселкелік  совет  депутаты  болған. 

 №21 Сартас сайлау округы бойынша 1969 жылы 16 наурызда 

поселкелік советтің депутаты болған. 

 1971 жылы  №9 Ескі Шығыр сайлау округы бойынша 1971 жылы 10 

маусымда поселкелік  совет  депутаты болып сайланған. 

 Осы еңбектері үшін Республика Байланыс Министрі «Құрмет» 

грамотасымен марапатталған. 

 Әзірбайжан Қонарбаевтың 27.06.1978ж  №125 «Известия» газетіне 

шыққан статьясы жолдасы Аккүн екеуінің Таушықтағы байланыс 

мекемесіндегі абыройлы қызметі куә. Байланыс бөлімшесінде 1979 жылдың 

соңына дейін 40 жыл жұмыс жасады.  

II топтағы мүгедектік книжкасын алды. 

Зейнетке шыққан соң 1984 жылы «Жаңа-жол» серіктестігіне қарауыл 

қызметіне орналасты.  

 1994 жылы 25 қазанда өмірден өтті.  



 

 
 

 

 

 

 

 

 

 

 

 

 

 

 

 

 

 

 

 

 

 

 



 


